
আছে, তাহা প্রায় সকল যশোহরের উত্তর ভাগে; কারণ তাহার দক্ষিণ ভাগে সুন্দরবন, তাহা সমুদ্রের খালের দ্বারা প্রায় আর্দ্র দ্বীপের ন্যায়, ও বনেতে পরিপূর্ণ। সেখানে কেবল মলঙ্গীলোক থাকে। যদি সেখানে লোক বসতি করিয়া কৃষি কর্ম্ম করিত, তবে নানাবিধ শস্যোৎপত্তি হইত; কেননা সে ভূমি বড় উর্ব্বরা। সে জেলাতে ধান, নারিকেল, পাটী, কাপড়, গব্য, ইহা সুন্দররূপে জন্মে।

 আর ভৈরব, চিত্রা, নবগঙ্গা, কুমার, মধুমতী, এই ২ নদী সেখানে প্রধান।

 চল্লিশ বৎসর হইল বড় সাহেবের আজ্ঞানুসারে এই জেলাতে বার লক্ষ লোক গণিত হইয়াছিল; তাহাতে এই নিশ্চয় হইয়াছিল যে তাহার ষোল আনা লোকের মধ্যে নয় আনা যবন, সাত আনা হিন্দু।




বালক শিক্ষার্থে প্রশ্নোত্তর।




 প্র। যশোহর জেলার উত্তর ও দক্ষিণ সীমা কোথায়?

 উ। তাহার উত্তর সীমা পদ্মাবতী নদী, ও দক্ষিণ সীমা সমুদ্র।

 প্র। যশোহরের পূর্ব্ব ও পশ্চিম সীমা কত দূর?

 উ। তাহার পূর্ব্ব সীমা ঢাকা জালালপুর ও বাকরগঞ্জ, ও পশ্চিম সীমা কৃষ্ণনগর ও হুগলী।

 প্র। যশোহরের মধ্যে প্রধান স্থান কি?

 উ। তাহার মধ্যে ভূষণা, মহম্মদপুর, নলডাঙ্গা, যশোহর অর্থাৎ মুড়লী, গোপালগঞ্জ, খুলনিয়া, এই ২ প্রধান স্থান আছে।

		 এই পাতা শেষ সম্পাদিত হয়েছে ১৩:৪৫টার সময়, ২৯ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

